
Azərbaycan Respublikası Nazirlər Kabinetinin Qərarı
№ 412 								         Bakı şəhəri, 23 dekabr 2021-ci il

Azərbaycan Respublikası Nazirlər Kabinetinin “Azərbaycan Respublikasında əlillərin 
problemləri üzrə kompleks proqramın həyata keçirilməsi haqqında” 1994-cü il 10 may 
tarixli 185 nömrəli, “Məcburi köçkünlər və onlara bərabər tutulan şəxslər üçün yemək xərci 
müavinəti, habelə kommunal və digər xidmətlər üzrə dövlət büdcəsindən ödənişlər əvəzinə 
vahid aylıq müavinətin ödənilməsi Qaydası”nın təsdiq edilməsi haqqında” 2017-ci il 24 yanvar 
tarixli 11 nömrəli, “Azərbaycan Respublikasının xarici iqtisadi fəaliyyətin mal nomenklatura-
sı, idxal gömrük rüsumlarının dərəcələri və ixrac gömrük rüsumlarının dərəcələri”nin təsdiq 
edilməsi haqqında” 2017-ci il 17 noyabr tarixli 500 nömrəli, “Əlilliyi olan şəxslərin abilitasi-
yası Qaydası”nın təsdiq edilməsi barədə” 2020-ci il 30 dekabr tarixli 521 nömrəli və “Əlilliyi 
olan şəxslərin reyestrinin aparılması Qaydası”nın təsdiq edilməsi barədə” 2021-ci il 28 yanvar 
tarixli 18 nömrəli qərarlarında dəyişiklik edilməsi haqqında

“Əlilliyi olan şəxslərin hüquqları haqqın-
da” Azərbaycan Respublikasının Qanununda 
dəyişiklik edilməsi barədə” Azərbaycan Res-
publikasının 2021-ci il 22 iyun tarixli  
346-VIQD nömrəli Qanununun tətbiqi və 
“Əlilliyi olan şəxslərin hüquqları haqqında” 
Azərbaycan Respublikasının 2018-ci il 31 may 
tarixli 1153-VQ nömrəli Qanununun tətbiqi 
barədə” Azərbaycan Respublikası Preziden-
tinin 2018-ci il 18 iyul tarixli 213 nömrəli 
Fərmanında dəyişiklik edilməsi haqqında” 
Azərbaycan Respublikası Prezidentinin 
2021-ci il 16 avqust tarixli 1424 nömrəli 
Fərmanının 3.1.2-ci yarımbəndinin icrasını 
təmin etmək məqsədilə Azərbaycan Respubli-
kasının Nazirlər Kabineti qərara alır:

1. “Azərbaycan Respublikasında əlillərin 
problemləri üzrə kompleks proqramın həyata 
keçirilməsi haqqında” Azərbaycan Respubli-
kası Nazirlər Kabinetinin 1994-cü il 10 may 
tarixli 185 nömrəli Qərarında (Azərbaycan 
Respublikasının Qanunvericilik Toplusu, 
2004, № 8, maddə 656; 2005, № 2, maddə 
131; 2006, № 5, maddə 463, № 2, maddə 116; 
2008, № 2, maddə 130; 2016, № 7, maddə 
1343; 2018, № 10, maddə 2163, № 12 (II 
kitab), maddə 2736; 2019, № 3, maddə 531; 
2020, № 10, maddə 1310, № 11, maddə 1417; 
Azərbaycan Respublikası Nazirlər Kabineti-
nin 2021-ci il 30 oktyabr tarixli 328 nömrəli 
Qərarı) aşağıdakı dəyişikliklər edilsin:

1.1. adında, preambulada və 1-ci hissədə 
ismin müvafiq hallarında “əlillər” sözü ismin 
müvafiq hallarında “əlilliyi olan şəxslər” 
sözləri ilə əvəz edilsin;

1.2. həmin Qərarla təsdiq edilmiş 
“Azərbaycan Respublikasında əlillərin və 
ya sağlamlıq imkanları məhdud uşaqların 
problemləri üzrə kompleks Proqram” üzrə:

1.2.1. adında “əlillərin və ya sağlamlıq 
imkanları məhdud uşaqların” sözləri “əlilliyi 
olan şəxslərin” sözləri ilə əvəz edilsin;

1.2.2. 1-ci hissə üzrə:
1.2.2.1. adında, yeddinci (birinci halda), 

doqquzuncu abzaslarda, onuncu abzasın 
birinci cümləsində və on birinci abzasın ikinci 
cümləsində “Əlillərin və ya sağlamlıq imkan-
ları məhdud uşaqların” sözləri “Əlilliyi olan 
şəxslərin” sözləri ilə əvəz edilsin;

1.2.2.2. birinci, ikinci, üçüncü abzaslarda, 
dördüncü abzasda (hər iki halda), altıncı ab-
zasın birinci və ikinci cümlələrində, yeddinci 
abzasda (ikinci halda), onuncu abzasın ikinci 
cümləsində (hər iki halda) və on birinci abza-
sın birinci cümləsində ismin müvafiq halların-
da “əlillər və ya sağlamlıq imkanları məhdud 
uşaqlar” sözləri ismin müvafiq hallarında 
“əlilliyi olan şəxslər” sözləri ilə əvəz edilsin;

1.2.2.3. ikinci abzasda “əlilin və sağlamlıq 
imkanları məhdud uşağın” sözləri “əlilliyi olan 
şəxsin” sözləri ilə, “əlil olan və ya sağlamlıq 
imkanlarının məhdudluğu” sözləri “əlilliyi” 
sözü ilə, “hərbi əlillərin” sözləri isə “hərbi 
xidmətlə əlaqədar əlilliyi müəyyən edilmiş 
şəxslərin” sözləri ilə əvəz edilsin;

1.2.3. 2-ci hissə üzrə:
1.2.3.1. adında və birinci abzasda 

“Əlillərin və ya sağlamlıq imkanları məhdud 
uşaqların” sözləri “Əlilliyi olan şəxslərin” 
sözləri ilə əvəz edilsin; 

1.2.3.2. ikinci abzasda (hər iki halda), 
üçüncü abzasda (hər üç halda) və dördün-
cü abzasın birinci və ikinci (hər üç halda) 
cümlələrində “əlillərin və ya sağlamlıq imkan-
ları məhdud uşaqların” sözləri “əlilliyi olan 
şəxslərin” sözləri ilə əvəz edilsin;

1.2.4. 3-cü hissə üzrə:
1.2.4.1. adında, ikinci abzasda, on dördün-

cü abzasın üçüncü cümləsində və on beşinci 
abzasda ismin müvafiq hallarında “Əlillər 
və ya sağlamlıq imkanları məhdud uşaqlar” 
sözləri ismin müvafiq hallarında “Əlilliyi olan 
şəxslər” sözləri ilə əvəz edilsin;

1.2.4.2. birinci, üçüncü abzaslarda və on 
dördüncü abzasın üçüncü cümləsində (ikinci 
halda) ismin müvafiq hallarında “əlillər və ya 

sağlamlıq imkanları məhdud uşaqlar” sözləri 
ismin müvafiq hallarında “əlilliyi olan şəxslər” 
sözləri ilə əvəz edilsin;

1.2.4.3. on dördüncü abzasın üçüncü 
cümləsində “internat evlər” sözləri “sosial 
xidmət və ya reabilitasiya müəssisələri” sözləri 
ilə əvəz edilsin;

1.2.5. 4-cü hissə üzrə:
1.2.5.1. adında və birinci abzasın ikinci 

cümləsində “Əlillərin və ya sağlamlıq imkan-
ları məhdud uşaqların” sözləri “Əlilliyi olan 
şəxslərin” sözləri ilə əvəz edilsin;

1.2.5.2. birinci abzasın birinci və üçün-
cü cümlələrində “əlillərin və ya sağlamlıq 
imkanları məhdud uşaqların” sözləri “əlilliyi 
olan şəxslərin” sözləri ilə əvəz edilsin, həmin 
abzasın ikinci cümləsində “əmək əlilləri və 
ya sağlamlıq imkanları məhdud uşaqlar” 
sözləri “istehsalat qəzası və ya peşə xəstəliyi 
nəticəsində əlilliyi olan şəxslər” sözləri ilə 
əvəz edilsin;

1.2.6. 5-ci hissə üzrə:
1.2.6.1. adında, 5.1-ci bəndin ikinci və 

dördüncü abzaslarında, 5.2-ci bəndin birinci, 
səkkizinci, onuncu və on ikinci abzaslarında, 
5.3-cü bəndin birinci, yeddinci abzaslarında, 
5.4-cü bəndin birinci və üçüncü abzaslarında, 
5.5-ci bəndin beşinci abzasında ismin müvafiq 
hallarında “Əlillər və ya sağlamlıq imkanları 
məhdud uşaqlar” sözləri ismin müvafiq hal-
larında “Əlilliyi olan şəxslər” sözləri ilə əvəz 
edilsin;

1.2.6.2. 5.1-ci bəndin ikinci abzasında 
“əlil” sözü “əlilliyi olan” sözləri ilə, “Məsul 
idarə və təşkilatlar” sütununda “Əlillər” sözü 
“Əlilliyi olan şəxslərin” sözləri ilə, üçüncü 
abzasında (hər iki halda), beşinci, altıncı 
abzaslarında ismin müvafiq hallarında, “əlillər 
və ya sağlamlıq imkanları məhdud uşaqlar” 
sözləri ismin müvafiq hallarında “əlilliyi olan 
şəxslər” sözləri ilə, yeddinci abzasında “əlil 
və ya sağlamlıq imkanları məhdud uşaq” 
sözləri “əlilliyi olan” sözləri ilə, səkkizinci və 
doqquzuncu abzaslarında “I və II qrup gözdən 
əlil və ya sağlamlıq imkanları məhdud uşaq” 
sözləri “orqanizmin funksiyalarının 61-100 
faiz pozulmasına görə və ya 18 yaşınadək 
gözdən əlilliyi müəyyən edilmiş” sözləri ilə 
əvəz edilsin;

1.2.6.3. 5.1-ci bəndin dördüncü ab-
zasında “fərdi əmək fəaliyyətinə” sözləri 
“özünüməşğulluğa” sözü ilə əvəz edilsin; 

1.2.6.4. 5.2-ci bəndin üçüncü abzasından 
“Əhalinin pul gəlirləri indeksləşdirildikdə 
əlillərin və ya sağlamlıq imkanları məhdud 
uşaqların pensiyalarının indeksləşdirilməsini,” 
sözləri çıxarılsın, həmin bəndin ikinci, üçüncü 
abzaslarında (ikinci halda), dördüncü, beşinci, 
altıncı, doqquzuncu, on dördüncü abzaslarında, 
5.3-cü bəndin onuncu, on birinci, on yeddinci 
abzaslarında, 5.5-ci bəndin ikinci, üçüncü, al-
tıncı abzaslarında, 5.6-cı bəndin yeddinci abza-
sında (hər iki halda) ismin müvafiq hallarında 
“əlillər və ya sağlamlıq imkanları məhdud 
uşaqlar” sözləri ismin müvafiq hallarında 
“əlilliyi olan şəxslər” sözləri ilə əvəz edilsin;

1.2.6.5. 5.3-cü bəndin üçüncü abzasında 
“Əlillər və ya sağlamlıq imkanları məhdud 
uşaqlar evlərinə və pansionatlara, xüsusi 
uşaq internatlarına” sözləri “Əlilliyi olan 
şəxslər üçün sosial xidmət və reabilitasiya 
müəssisələrinə” sözləri ilə, on birinci abzasın-
da “velo-araba” sözü “təkərli oturacaq” sözləri 
ilə əvəz edilsin;

1.2.6.6. 5.4-cü bəndin dördüncü abzasında 
“III qrup əlillərin və ya sağlamlıq imkanla-
rı məhdud uşaqların” sözləri “orqanizmin 
funksiyalarının 31-60 faiz pozulmasına görə 
və ya 18 yaşınadək əlilliyi müəyyən edilmiş 
şəxslərin” sözləri ilə, “I və II qrup əlillərin və 
ya sağlamlıq imkanları məhdud uşaqların” 
sözləri “orqanizmin funksiyalarının 61-100 
faiz pozulmasına görə və ya 18 yaşınadək 
əlilliyi müəyyən edilmiş şəxslərin” sözləri ilə 
əvəz edilsin;

1.2.7. “Məsul idarə və təşkilatlar” sütunu 
üzrə:

1.2.7.1. 5.1-ci bəndin dördüncü abzasında 
“Respublika Baş Məşğulluq İdarəsi” sözləri 
“Azərbaycan Respublikası Əmək və Əhalinin 
Sosial Müdafiəsi Nazirliyinin tabeliyində 
Dövlət Məşğulluq Agentliyi” sözləri ilə əvəz 
edilsin, həmin bəndin beşinci abzasından 
“Material Ehtiyatları Nazirliyi, ”Xalq üçün 
mallar” Dövlət Konserni və digər təchizat 
təşkilatları” sözləri, 5.2-ci bəndin səkkizinci 
abzasından “Material Ehtiyatları Nazirliyi, 
“Azərtikintimaterialsənaye” Dövlət Konserni” 
sözləri, on birinci və on ikinci abzaslarından 
“Ticarət Nazirliyi” sözləri, 5.3-cü bəndin on 
yeddinci abzasından “Xidmət” Konserni” 
sözləri çıxarılsın;

1.2.7.2. 5.6-cı bəndin onuncu abzasında 
“Mətbuat və İnformasiya Nazirliyi” sözləri 
“Təhsil Nazirliyi” sözləri ilə əvəz edilsin.

2. Azərbaycan Respublikası Nazirlər Kabi-
netinin 2017-ci il 24 yanvar tarixli 11 nömrəli 
Qərarı (Azərbaycan Respublikasının Qanunveri-
cilik Toplusu, 2017, № 1, maddə 125,  
№ 6, maddə 1221; 2019, № 3, maddə 517; 
2021, № 7, maddə 871) ilə təsdiq edilmiş 
“Məcburi köçkünlər və onlara bərabər tutulan 
şəxslər üçün yemək xərci müavinəti, habelə 
kommunal və digər xidmətlər üzrə dövlət 
büdcəsindən ödənişlər əvəzinə vahid aylıq 
müavinətin ödənilməsi Qaydası”nın 2.1-ci və 
2.2-ci bəndlərində “I dərəcə Qarabağ müharibəsi 
ilə əlaqədar əlilliyi olan” sözləri “Qarabağ 
müharibəsi ilə əlaqədar orqanizminin funksi-
yalarının 81-100 faiz pozulmasına görə əlilliyi 
müəyyən edilmiş” sözləri ilə əvəz edilsin. 

3. Azərbaycan Respublikası Nazirlər Kabi-
netinin 2017-ci il 17 noyabr tarixli 500 nömrəli 
Qərarı (Azərbaycan Respublikasının Qanun-
vericilik Toplusu, 2017, № 11, maddə 2164; 
2018, № 3, maddə 586, № 9, maddə 1904,  
№ 10, maddə 2169, № 11, maddə 2427; 2019, 
№ 1, maddə 148, № 2, maddə 332,  
№ 4, maddələr 747, 748, 759, № 5, maddə 
939, № 7, maddələr 1314, 1323, № 8, maddə 
1473, № 12, maddələr 2047, 2055, 2061; 
2020, № 1, maddə 84, № 2, maddələr 185, 
195, 219, № 3, maddələr 345, 375, № 4, 
maddə 488, № 8, maddə 1130, № 10, maddə 
1267; 2021, № 1, maddə 94, № 2, maddə 
201, № 3, maddə 271, № 4, maddələr 392, 
422, № 9, maddə 1053; Azərbaycan Res-
publikası Nazirlər Kabinetinin 2021-ci il 11 
oktyabr tarixli 303 nömrəli Qərarı) ilə təsdiq 
edilmiş “Azərbaycan Respublikasının xarici 
iqtisadi fəaliyyətin mal nomenklaturası, idxal 
gömrük rüsumlarının dərəcələri və ixrac 
gömrük rüsumlarının dərəcələri”ndə aşağıdakı 
dəyişikliklər edilsin: 

3.1. 8713 alt yarımmövqeyinə aid sətirdə 
“arabalar (əlil arabaları)” sözləri “təkərli 
oturacaqlar (əlilliyi olan şəxslər üçün təkərli 
oturacaqlar)” sözləri ilə əvəz edilsin;

3.2. 8714 20 000 0 alt yarımmövqeyinə 
aid sətirdə “üçün (əlil arabaları üçün)” sözləri 
“(əlilliyi olan şəxslər üçün təkərli oturacaqlar) 
üçün” sözləri ilə əvəz edilsin.

4. Azərbaycan Respublikası Nazirlər 
Kabinetinin 2020-ci il 30 dekabr tarixli 521 
nömrəli Qərarı (Azərbaycan Respublikasının 
Qanunvericilik Toplusu, 2020, № 12 (V kitab), 
maddə 1622) ilə təsdiq edilmiş “Əlilliyi olan 
şəxslərin abilitasiyası Qaydası”nda aşağıdakı 
dəyişikliklər edilsin:

4.1. 1.2-ci bənddə “etdirməklə” sözü 
“etdirmək, habelə əlilliyi olan şəxsdə olmayan 
bacarıqların öyrədilməsi yolu ilə” sözləri ilə 
əvəz edilsin;

4.2. 2.6-cı bənddə “sağlamlıq imkanları 
məhdud 18 yaşınadək uşaqlara” sözləri “18 
yaşınadək əlilliyi müəyyən edilmiş şəxslərə” 
sözləri ilə əvəz edilsin;

4.3. 2.10-cu bəndin ikinci cümləsində 
“əlillik dərəcəsi, əlilliyin səbəbi” sözləri 
“orqanizmin funksiyalarının pozulması faizi, 
səbəbi” sözləri ilə əvəz edilsin.

5. Azərbaycan Respublikası Nazirlər Kabi-
netinin 2021-ci il 28 yanvar tarixli 18 nömrəli 
Qərarı (Azərbaycan Respublikasının Qanunve-
ricilik Toplusu, 2021, № 1, maddə 101,  
№ 6 (IV kitab), maddə 671) ilə təsdiq edilmiş 
“Əlilliyi olan şəxslərin reyestrinin aparılması 
Qaydası”nın 5.1.3-cü yarımbəndində “əlilliyin 
dərəcəsi” sözləri “orqanizmin funksiyalarının 
pozulması faizi” sözləri ilə əvəz edilsin.

6. Bu Qərar 2022-ci il iyulun 1-dən 
qüvvəyə minir.

Əli ƏSƏDOV 
Azərbaycan Respublikasının Baş naziri

Baş prokuror veteran və pensiyaya çıxmış 
prokurorluq əməkdaşları ilə görüşüb

X əbər verildiyi kimi, 2021-ci il aprelin 22-də Azərbaycan Respublikası 
prokurorluq orqanlarının veteran və pensiyaya çıxmış 24 nəfərdən ibarət 
işçisi tərəfindən yığıncaq keçirilərək “Azərbaycan Respublikası Prokurorluq 

Orqanlarının Veteran və Pensiyaya Çıxmış İşçiləri” İctimai Birliyinin təsis edilməsi 
barədə qərar qəbul olunmaqla, yığıncaqda birliyin İdarə heyəti formalaşdırılaraq 
hüquqi ünvanı müəyyən edilib. 

Baş Prokurorluğun mətbuat 
xidmətindən AZƏRTAC-a bildiriblər ki, de-
kabrın 28-də Baş Prokurorluğun rəhbərliyi 
ilə “Azərbaycan Respublikası Prokurorluq 
Orqanlarının Veteran və Pensiyaya Çıxmış 
İşçiləri” İctimai Birliyinin idarə heyətinin 
üzvləri və prokurorluğun digər veteranları 
arasında görüş keçirilib. 

Görüş iştirakçıları əvvəlcə Baş Pro-
kurorluğun binasının foyesində ümum-
milli lider, müasir müstəqil Azərbaycan 
dövlətinin memarı və qurucusu, ölkəmizdə 
məhkəmə-hüquq islahatlarının banisi 
Heydər Əliyevin büstü önünə əklil və gül 
dəstələri qoyublar.

Tədbirin əvvəlində ölkəmizin ərazi 
bütövlüyü uğrunda canlarını fəda etmiş 
şəhidlərimizin xatirəsi bir dəqiqəlik sükutla 
yad edilib.

Tədbirdə çıxış edən Kamran Əliyev bir-
liyin İdarə heyətini və onların ailə üzvlərini 
Dünya Azərbaycanlılarının Həmrəylik 
Günü və Yeni il münasibətilə təbrik edib, 
onlara sağlam və xoşbəxt həyat arzulayıb.

Baş Prokuror Azərbaycan Respub-
likasının Prezidenti, müzəffər Ali Baş 
Komandan İlham Əliyevin rəhbərliyi ilə 

rəşadətli ordumuzun ötən ilin sentyabrın-
dan başlayaraq işğal edilmiş torpaqları-
mızın azad olunması uğrunda apardığı 
haqq mübarizəsində əldə etdiyi möhtəşəm 
qələbənin uzun illər ərzində davam edən 
münaqişəyə son qoyaraq ölkəmizin regio-
nal liderliyini birmənalı təsbit etməklə yeni 
geosiyasi reallıqlar yaratdığını vurğulayıb.

Həmçinin, Azərbaycan Prezidenti 
İlham Əliyevin rəhbərliyi ilə işğaldan 
azad olunmuş ərazilərimizdə bərpa və 
yenidənqurma prosesləri ilə əlaqədar çox-
saylı infrastruktur layihələrinin həyata keçi-
rildiyi, şəhidlik zirvəsinə ucalan qəhrəman 
Vətən oğullarının ailələri, döyüşlər zamanı 
yaralanan qazilər, eləcə də müharibə 
iştirakçılarının Ali Baş Komandan İlham 
Əliyev və Birinci vitse-prezident Mehriban 
xanım Əliyevanın daim diqqət və qayğısı 
ilə əhatə olunduğu diqqətə çatdırılıb.

Görüşdə Prezident İlham Əliyevin 
fəal hüquq-mühafizə siyasəti və yüksək 
dövlət qayğısı nəticəsində prokuror-
luq orqanlarının fəaliyyətinin ən müasir 
tələblər səviyyəsində təkmilləşdirildiyi, 
infrastrukturunun yaxşılaşdırıldığı vurğu-
lanıb, prokurorluq orqanlarında həyata 

keçirilən müasir məzmunlu islahat-
lar, əməkdaşların peşə hazırlığının 
təkmilləşdirilməsi sahəsində görülən işlər 
barədə məlumat verilib.

Tədbirdə Baş Prokurorluğun rəhbərliyi 
tərəfindən veteran və pensiyaya çıxmış 
prokurorluq işçilərinə daimi diqqətin əsas 
prioritet məsələlərdən biri olduğu qeyd 
edilməklə, birliyin fəaliyyəti nəticəsində 
bundan sonra da veteran və pensi-
yaya çıxmış işçilərin hər cür sosial və 
məişət problemlərinə xüsusi qayğının 
göstəriləcəyinə əminlik ifadə olunub.

Təbrikə görə prokurorluğun veteran 
və pensiyaçıları adından minnətdarlığını 
bildirən birliyin sədri Seyfulla Aslanov 
ölkəmizdə möhkəm təməllər üzərində 
qurulmuş ictimai-siyasi sabitliyin, əmin-
amanlığın qorunmasında fəal iştirak 
edərək prokurorluq orqanlarının qarşısın-
da duran vəzifələrin yerinə yetirilməsində 
fəallıq göstərəcəklərini ifadə edib. Bundan 
sonra da prokurorluğun fəaliyyətində 
səmərəliliyinin artırılması və ölkədə icti-
mai-siyasi sabitliyin möhkəmləndirilməsi 
istiqamətində iştirak edəcəklərini vurğula-
yıb. 

Tədbirdə, həmçinin Mircavan Kazı-
mov, Ruslan Hacıyev, Elxan Əsgərov, 
İlham Məmmədov, Zahid Vəliyev, Roza 
Şıxsəidova və prokurorluğun digər ve-
teranları da çıxış edərək belə görüşlərin 
gələcəkdə də keçirilməsinin zəruriliyini 
qeyd ediblər. 

Sonda xatirə şəkili çəkdirilib.

Şeyxülislam Allahşükür Paşazadə Dünya 
Azərbaycanlılarının Həmrəylik Günü 
münasibətilə soydaşlarımıza müraciət edib

Qafqaz Müsəlmanları 
İdarəsinin (QMİ) sədri Şeyxülis-
lam Allahşükür Paşazadə Dünya 
Azərbaycanlılarının Həmrəylik 
Günü münasibətilə bütün dünyada 
yaşayan soydaşlarımıza müraciət 
ünvanlayıb.

AZƏRTAC QMİ-nin mətbuat xidmətinə 
istinadla müraciəti təqdim edir: “Yer 
kürəsinin müxtəlif nöqtələrində yaşayan 
soydaşlarımıza müraciət edərək Dünya 
Azərbaycanlılarının Həmrəylik Günü 
münasibətilə hər birinizi səmimi qəlbdən 
təbrik edir, Uca Yaradanımızdan xeyir-du-
alar diləyir və ən xoş arzularımı yetirirəm.        

Bu il Dünya Azərbaycanlıları Həmrəylik 
Gününü və yeni təqvim ilini dövlətimizin 
tarixində möhtəşəm bir ildönümü əhvali-
ruhiyyəsi ilə qeyd edirlər.  Qarabağ 
Zəfərinin tarixi dəyər və mübarək fəlsəfəsi 
hər bir azərbaycanlı üçün tarixi ədalətin 
bərpası yolunda Haqq savaşımızın şərəf 
və qürur mənbəyidir. Azərbaycan tor-
paqlarının 30 illik erməni işğalına son 
qoyan Vətən müharibəsində qələbəmizin 
milli-mənəvi dirçəlişimizin, dövlətçilik 
qüdrətimizin, Vətən sevgisinin, iman gücü-
nün zirvəsi olaraq xalqımızın qəlbində və 
yaddaşında önəmi olduqca böyükdür.

Uca Allahın köməyi ilə rəşadətli 
Azərbaycan Ordusu beynəlxalq hüququn 
təmin edə bilmədiyi ərazi bütövlüyümüzü 
bərpa etmək kimi şərəfli vəzifənin həyata 
keçirilməsi missiyasını Prezident, müzəffər 
Ali Baş Komandanımız İlham Əliyev 
cənablarının rəhbərliyi ilə həyata keçirdi. 
Azərbaycan xalqı illərlə həsrətində olduğu 
əzəli torpaqlarını işğalçıdan, öz milli, 
dini, mədəni abidələrini əsarətdən azad 
etmək yolunda, bərbad edilmiş şəhər, 
kəndlərimizə, yaşayış məskənlərimizə 
sahib çıxmaq üçün haqq mübarizəsini 
qalibiyyətlə tamamladı. Azərbaycanın 
ərazi bütövlüyünün bərpası uğrunda 
qəhrəmancasına vuruşan ordumuz 
müzəffər liderimizin siyasi iradəsi və qalib 
sərkərdəliyi ilə dünya hərb tarixinə Şuşa 
qalasının alınması kimi şanlı səhifə yazdı, 

Azərbaycan Bayrağını əzəli 
torpaqlarımızda ucaltdı. Vətən 
torpağı uğrunda canını fəda 
edərək şəhidlik məqamına 
yüksəlmiş Azərbaycan Ordu-
sunun bütün qəhrəman əsgər 
və zabitlərinə, mülki şəxslərə 
Allahdan rəhmət, şücaətli 
qazilərimizə şəfalar diləyirik.

Şükürlər olsun ki, hər il 
növbəti bayramımızı Şuşanın 
Cıdır düzündə qarşılamaq 
amalı ilə yaşayan xalqımızın 
niyyəti hasil oldu. Möhtərəm 
Prezidentimiz Zati-aliləri cənab 
İlham Əliyev Azərbaycan 
xalqına verdiyi əhdə hər zaman 

sadiqlik nümayiş etdirir, ən ülvi arzula-
rımızı gerçəkləşdirir. Azərbaycan xalqı-
nın, dindarların duaları Uca Yaradanın 
köməyi ilə müstəcab oldu. Azərbaycan 
torpaqlarını işğaldan azad etməklə 
nəinki dünya azərbaycanlılarının 30 illik 
Qarabağ həsrətinə, həmçinin insanlıq 
tarixində böyük ədalətsizliyə, terrora, 
vandalizmə, bəşəri cinayətlərə son qo-
yuldu, məscidlərimiz, ziyarətgahlarımız 
əsarətdən qurtuldu. Azad Qarabağ 
məscidlərinin minarələrindən ucalan azan-
lar bizim milli, dini kimliyimizin təsdiqi və 
mənəvi qələbəmizin rəmzidir. 

Azərbaycan torpaqlarında erməni 
vandalizminin acı nəticələri – vəhşicəsinə 
dağıdılmış şəhər və kəndlərin, mənəvi 
məkanların tezliklə bərpası ilə bağlı 
hazırda sürətlə aparılan genişmiqyaslı 
quruculuq işləri bizi hədsiz sevindirir. 
Bu gün dövlətimiz Azərbaycan xalqının 
əbədi, əzəli torpaqlara Böyük Qayıdışını 
təmin etmək, viran edilmiş torpaqlarımıza 
yeni nəfəs vermək, Qarabağda müasir, 
yüksək səviyyədə həyat şəraiti təmin 
etmək istiqamətində fövqəladə zəhmətlər 
reallaşdırır.  Zati-aliləri və ölkəmizin 
Birinci vitse-prezidenti Mehriban xanım 
Əliyevanın yüksək mənəvi dəyərlərə 
ənənəvi olaraq diqqət və qayğı ilə ya-
naşması bütün dünya üçün nümunədir. 
Şuşada yeni, möhtəşəm məscid binasının 
təməlinin qoyulması, işğalçılar tərəfindən 
vandalizmə məruz qalmış məscid, məbəd 
və ibadətgahlarımızın böyük məhəbbət 
və qayğı ilə bərpa və yenidən qurulması 
bizi hədsiz sevindirir. Füzulidə bu yaxın-
larda fəaliyyətə başlamış beynəlxalq hava 
limanı, Şuşaya aparan Zəfər yolu bizim 
əminliyimizi, nikbinliyimizi artırır. Uca Alla-
hın köməyi ilə, müdrik dövlət rəhbərimizin 
misilsiz səyləri ilə, əminik ki, ən qısa 
zamanda Azərbaycanın Qarabağ torpaq-
ları öz yeni, gözəl görkəmi ilə hər birimizi 
sevindirəcəkdir. 

Vətən müharibəsində qələbəmiz qlobal 
əhəmiyyətli, dünya siyasətinin gedişatına 
təsir qüdrətində olan bir zəfərdir – haqqın, 
ədalətin şər üzərində qələbəsidir. Bu, 
İslam dünyası adına və sülhsevər dünya 

ictimaiyyəti adına böyük qələbədir. Bu 
yaxınlarda BMT-nin Ədalət Məhkəməsinin 
Azərbaycanın haqqını müdafiə etməsi, 
Ermənistanın bizə qarşı əsassız iddialarını 
təmin etməməsi də ədalətli mövqeyimizin 
təsdiqi olan rəmzidir. Monoetnik, işğalçı, 
qəsbkar Ermənistanın multikultural, bəşəri 
dəyərlərə sadiq  Azərbaycana qarşı iddia 
qaldırması, heç şübhəsiz ki, riyakarlıqdan 
başqa bir şey deyil. 

Əziz həmvətənlər! Sizləri hər birimiz 
üçün önəmli olan həmrəyliyimiz günündə 
təbrik fürsətindən istifadə edərək, 
mühüm olan bir reallığı xatırlatmaq 
istərdim. Dünya azərbaycanlıları cameə 
olaraq onilliklər ərzində zəfərimiz üçün 
nə qədər fədakarlıq və təəssübkeşlik 
nümayiş etdirmişlərsə, zəfərimizin 
nəticələrinin, bundan sonra da həyatın 
bütün sahələrində, bütün beynəlxalq 
müstəvilərdə davam etməsi üçün millət 
olaraq hələ çox səy göstərməli, hələ 
də məkr və qisasçılıq təzahürlərindən 
tam xilas olmamış erməni millətçiliyinin 
əks-hücumlarını, qarayaxma kampani-
yalarını dəf etmək istiqamətində bütün 
qüvvəmizlə mütəşəkkil olmalıyıq. Zəfərin 
qazanılmasında xalq-dövlət birliyinin, 
milli həmrəyliyin nələrə qadir olduğuna 
hər birimiz və bütün dünya şahid oldu. 
Bu zəfəri bizə qazandıran dövlətçilik 
siyasətinin yaşam gücü məhz dövlət-
xalq birliyindədir. Dövlət rəhbərimizin 
həyata keçirdiyi xətt həm siyasi, həm 
mənəvi baxımdan ən düzgün yoldur. 
Bizə qələbə bəxş edən xalq-dövlət 
birliyimizi, dövlətçiliyimizi göz bəbəyimiz 
kimi qorumalı və milli mənafelərimiz 
uğrunda daim həmrəy olmalıyıq. Haqq, 
ədalət uğrunda mübarizə Vətənin nəfinə 
beynəlxalq qurumlar müstəvisində, 
diplomatiya sahəsində, informasiya 
məkanında, qlobal iqtisadi layihələr 
zəminində davam etməlidir. Azərbaycan 
naminə, millətimizin gələcək qələbələri, 
Vətənimizin maraqları naminə, daha artıq 
inkişaf və tərəqqimiz, beynəlxalq miqyas-
da daha böyük uğurlarımız naminə bütün 
dünya azərbaycanlılarını həmişə həmrəy 
olmağa çağırıram.

Əziz həmvətənlərim! Bir daha hamı-
nızı Dünya Azərbaycanlılarının Həmrəylik 
Günü və qarşıdan gələn Yeni təqvim 
ili münasibətilə ürəkdən təbrik edir, 
ailələrinizə səadət və uğur arzulayır, Uca 
Yaradandan xeyir-dualar diləyirəm.

Qadir Allah hər zaman yardımçımız 
olsun, xalqımızı, müstəqil dövlətimizi 
və müdrik dövlət rəhbərimizi qorusun, 
Azərbaycanımızı hifz etsin! Amin!”

Şeyxülislam Allahşükür PAŞAZADƏ
Bakı şəhəri, 29 dekabr 2021-ci il

Qarabağ və Şərqi Zəngəzur 
iqtisadi rayonları ərazisində 
dövlətimizin başçısının tapşırığı ilə 
icra olunan və işğaldan azad edilmiş 
rayon və kəndlərin sosial-iqtisadi 
inkişafında mühüm rol oynayacaq 
yol infrastrukturu layihələrindən biri 
Qubadlı-Eyvazlı avtomobil yoludur.

Uzunluğu 28.5 km olan avtomo-
bil yolu IV texniki dərəcəlidir. Yolun 
8 km-lik hissəsində torpaq yatağının 
genişləndirilərək normativ enə çatdırılması 
işləri artıq başa çatıb.

“İnşaat Norma və Qaydaları”na 
uyğun olaraq Qubadlı rayonu ərazisində 
Eyvazlı kəndinə gedən və çətin relyefə 
malik ərazidən keçən avtomobil yolunun 
layihə eninin alınması üçün qaya qruntları 
dağıdılmaqla torpaq yatağının tikintisi işləri 
davam etdirilir.

Xüsusi texnikalardan istifadə olun-
maqla icra olunan işlər zamanı yol 
genişləndirilərək profilə salınır və IV texniki 
dərəcəyə uyğun torpaq yatağı inşa edilir. 
Qeyd olunan işlərin icrası üçün tikinti 
ərazisinə lazımi sayda texnika və canlı 

qüvvə cəlb edilib.
Yeni inşa edilən yol boyunca layihəyə 

uyğun suların ötürülməsini təmin etmək 
məqsədilə müxtəlif diametrlərə malik 
dairəvi boru, düzbucaqlı su keçidlərinin və 
alt keçidlərin, həmçinin yolun 2.5-ci km-də 
122.4 metr uzunluğa malik 4 aşırıımlı, 
yolun 21-ci km-də isə 66 metr uzunluğun-
da 2 aşırımlı avtomobil körpüsünün inşası 
nəzərdə tutulur.

Yolun tikintisinin qısa müddət ərzində 
icra edilməsini təmin etmək məqsədilə 
ərazidə yeni düşərgə inşa edilib. 
Düşərgədə asfalt-beton zavodu, maşın-
mexanizmlərin saxlanılması və xidməti 
üçün xüsusi ərazi, həmçinin işçilər üçün 

hər bir şəraiti olan ofis, yeməkxana və 
dincəlmək üçün yerlər qurulub.

İş həcmi və layihənin qısa müddət 
ərzində yekunlaşdırılması tapşırığı nəzərə 
alınaraq tikintini Azərbaycan Avtomobil 
Yolları Dövlət Agentliyinin “13 N-li Xüsusi 
Təyinatlı Yol İstismarı” MMC ilə subpod-
ratçı şirkət olaraq “Protean Construction” 
ASC birgə icra edir.

Qeyd edək ki, Qubadlı-Eyvazlı avto-
mobil yolu işğaldan azad edilmiş Qubadlı 
şəhəri daxil olmaqla, Mahmudlu, Xıdırlı, 
Məlikəhmədli, Qudanlı, Davudlu, Eyvazlı 
kəndləriinin ərazisindən keçir.

Samirə ƏLIYEVA,  
“Xalq qəzeti” 

Qubadlı-Eyvazlı avtomobil yolunun 
inşası sürətlə davam edir 

30 dekabr 2021-ci il, cümə axşamı 11

USER 2
Машинописный текст
Xalq qəzeti .- 2021.- 30 dekabr.                   S.




